
MATEWSA NMENHOHOTHO TXESUSU
YEXETXHARANHARA ON HA.

Txesus horyen heno yosot komo on ha.

1 Txesusu Kryestu hoko amenhehe. Noro rma, Dafe heno yohamatho me nehxakon
hata. Akmaraw heno yohamatho me rma nehxakon hata. Ona wyaro nehxatxkon hata,
Txesus horyen heno komo, Akmaraw heno yohamathayamo.

2 Akmaraw heno muru me nehxakon hata, Esake heno.

Esake heno muru me nehxakon hata, Xako heno.

Xako heno muru me nehxatxkon hata, Xukna heno, ewta heno komo xarha.

3 Xukna heno muru me nehxatxkon hata, Peryes heno komo, Sera heno xarha.
Nyamoro yon me nehxakon hata, Tamah heno.

Peryes heno muru me nehxakon hata, Esraw heno.

Esraw heno muru me nehxakon hata, Araw heno.

4 Araw heno muru me nehxakon hata, Amenaknakme heno.

Amenaknakme heno muru me nehxakon hata, Nasawu heno.

Nasawu heno muru me nehxakon hata, Sarmaw heno.

5 Sarmaw heno muru me nehxakon hata, Boas heno. Noro yon me nehxakon hata,

Hakme heno. . .
Boas heno muru me nehxakon hata, Okmekne heno. Noro yon me nehxakon hata,

Hutxe heno. .
Okmekne heno muru me nehxakon hata, Xese heno.

6 Xese heno muru me nehxakon hata, Dafe heno. Noro heno rma, Ehsayewyana komo
kayaryet me ymo nehxakon hata.

Dafe heno muru me nehxakon hata, Saromaw heno. Noro yon me nehxakon hata,
Uryeyas heno hetxenho. Noro rma, Dafe hetx me harha nehxakon hata.

7Saromaw heno muru me nehxakon hata, Hokmoaw heno.

Hokmoaw heno muru me nehxakon hata, Akmeyas heno.

Akmeyas heno muru me nehxakon hata, Asa heno.

8 Asa heno muru me nehxakon hata, Xosafah heno.

Xosafah heno muru me nehxakon hata, Xoraw heno.

Xoraw heno muru me nehxakon hata, Useyas heno.

9 Useyas heno muru me nehxakon hata, Xotaw heno.

Xotaw heno muru me nehxakon hata, Akas heno.

Akas heno muru me nehxakon hata, Esekeyas heno.

10 Esekeyas heno muru me nehxakon hata, Manases heno.

Manases heno muru me nehxakon hata, Amon heno.

Amon heno muru me nehxakon hata, Xoseyas heno.

11Xoseyas heno muru me nehxatxkon hata, Xekoneyas heno, ewta heno komo xarha.
Nyamoro heno yehtoko rma, tasom me nehxatxkon hata, Ehsayewyana heno komo,
omeroro. Bakmeronya yamtar hona tasom me nehxatxkon heno hata. Aton komo nanar
me nehxatxkon heno hata, anoto komo me harha.

12 Amnye nomohtxowna harha ta, Bakmeronya yamtar hoye. Omokatxhenye rma, ona
wyaro nehxatxkon hata, Txesus horyen heno komo.

Xekoneyas heno muru me nehxakon hata, Sarateyew heno.

Sarateyew heno muru me nehxakon hata, Sorokmakmew heno.

13 Sorokmakmew heno muru me nehxakon hata, Akmeyukne heno.

Akmeyukne heno muru me nehxakon hata, Eryeyaken heno.

Eryeyaken heno muru me nehxakon hata, Asoh heno.

14 Asoh heno muru me nehxakon hata, Saknoke heno.

Saknoke heno muru me nehxakon hata, Aken heno.

Aken heno muru me nehxakon hata, Eryeyukne heno. 15 Eryeyukne heno muru me
nehxakon hata, Eryeyasah heno.

Eryeyasah heno muru me nehxakon hata, Matan heno.

Matan heno muru me nehxakon hata, Xako heno.

16 Xako heno muru me nehxakon hata, Xose heno. Noro heno hetx me nehxakon
hata, Maryeya. Txesus yona rma mok nehxakon hata. Kryestu ryhe noro ha, Txesusu,
Khoryenkomo nanyaketxho rma.

17 Aro wyaro nehxatxkon hata, Txesus horyen heno komo. Akmaraw heno mahyaka,
14 me nehxatxkon hata, ehamathayamo. 14 me exetxhenye, nenuruy hata, Dafe heno.
Dafe heno mahyaka, 14 me rma rha nehxatxkon hata, Txesus horyen heno komo xarha.
14 me exetxhenye, tasom me nehxatxkon hata, Ehsayewyana heno komo, omeroro,
Bakmeronya yamtar hona. Asnye ro omokatxhenye, 14 me rma rha nehxatxkon hata,
Txesus horyen heno komo xarha. 14 me exetxhenye, nenuruy hata, Txesusu Kryestu.

Txesusu yonuruthuru on ha.
18 Ona wyaro nehxakon hata, Txesusu yonuruthuru, Kryestu yonuruthuru. Xose hetx
me ekarymaxah me nehxakon hata, Maryeya, Txesus yona. Ahyawohra hak nehxakon
hatd. Ukukmahna ro me rma hak nehxakon hata. Aro wyaro rma tehtoko, yuhna me

harha nehxakon hata. Natahosay hata, ahokru, Khoryenkom yokato yahoxet yano me
mak hata, kara yano mehra mak hata.

19 Khoryenkom yokato yano me ehtxoho hutwahra mak nehxakon hata, Xose. Aro ke,
ona wyaro nehutwekon hata, tahnawo. Atxke nehxak hama, rohetxenho, kekon hata,
tawya rma. Ahohsara wehxan hama, kekon hata. Enyhoru rma mok nehxakon hata.
Wosa hyahamnohra xehra mak nehxakon hata. Aro ke, ona wyaro nkekon xarha ta,
tawya rma. Noro yanhanatho yokarymahra wehxan hama, toto komo wya. Ahohsara
mpan wehxaha kahra wehxan hama, kekon hata, Xose, tawya rma.

20 Aro wyaro tehutwantoko rma, nosenyetay hata. Osenyetnar me, nosonyhoy hata,
kahe yawono, Kohkom yanoto, awya. Xose y, kekon hata, awya. Dafe heno yohamathoy,
uro enytxako. Maryeya ahosko rma, ohetx me, kekon hata, kahe yawono. Atxke nehxak
hama kahra exko. Khoryenkom yokato yahoxet yano me ryhe natahohsako, ahokru,
kekon hata. 21 Nenuryan hata, kara me txko. Txesus me mesohten hata. Noro ryhe,
tamryenon komo yonyhoryen hata, kekon hata. Tamryenon komo yanhanatho yowyan
hata, tawya enyhoryetxho menye. Aro ke, Txesus me nay hata, esota, kekon hata, kahe
yawono, Xose wya, osenyetnar me hata.

22-25 Taa. Hakay hata, Xose. Kohkom yanoto yoyukye hata. Maryeya yahosay hata,
thetx me. Ukukmahra hak nehxakon hata. Amnye nenuruy hata, amryera. Txesus
me nesohtoy hata, Xose. Enurutxhe, thetx kukmay hata. Aro wyaro nehxakon hata,
Txesusu yonuruthuru, Kohkomo rwonamatharatho yawo ro ehtxoho me. Amnyehra,
ona wyaro nkekon hata, Kohkomo, tanoto heno wya, tarwon yokarymanye ro heno wya.
Amnye hohtehe hampana, wosa, ukukmahna ro. Natahohsaha hampana, amryera.

Nenuryaha hampana. Noro yosota rma, Emanwew me naha hampana.
Aro wyaro nkekon hata, Kohkomo rwona yokarymanye ro heno, amnyehra. Aro wyaro
katxharanhar yawo ro rma haxa nenuruy hata, Txesusu. Ona wyaro katxho me rma
naha, Emanwew katxho. Kahyawony harha naha, Khoryenkomo, katxho me rma naha.

2

Txesusu mryena yonyxe horykomo komo yomokathara on ha.

1 Beryen ho nenuruy hata, Txesusu, Xukneya yamtar ho rma hata. Xuknewyana
komo kayaryet me nehxakon hakahpa ta, Eroknes heno. Xerusaryen hono rma mok
nehxakon heno hata, Xukneya yamtar hono rma hata.

Txesusu yonurutxhe rma, Xerusaryen hona nomohtxowna hata, horykomo komo.
Xeryko hutwanye ro mokyam nehxatxkon hata. Kamama yahatakatxho nyero nomo-
htxowna hata, Xerusaryen hona, moxe rma haxa mak hata. 2 Ona wyaro nketxkon
hata, toto komo wya, Xerusaryen hon komo wya. Henta naye, enuxenyeno, ketxkon
hata. Xuknewyana komo kayaryet me enusaho rma, henta naye. Noro hutwamohsonye
amna nenyako, ketxkon hata. Amna yowto ho rma hak amna yehtoko, amna nenyako,
xeryko, noro hutwamohsonye rma. Aro ke, noro yowakryexe amna nomokyako,
ketxkon hata, horykomo komo.

3 Arwon komo yokarymatxowna hat, toto komo, Eroknesa wya, tkayaryet komo wya.
Tawya enytxatxhe rma, noseryehokekon hata, Eroknesa. Xuknewyana komo kayaryet
me enusaho katxho hoko rma noseryehoketxkon hata, Eroknes komo, Xerusaryen hon
komo rma, omeroro. 4Aro ke, eh komo yanyekye hata, Eroknesa. Khoryenkomo man
yonye ro yoh komo yanyekye hatd. Aywerondhyamano ynye ro komo xarha yanyekye
hata. Ona wyaro nkekon hata, awyanye. Asoke nkeno, Khoryenkom karyehtana, kekon
hatd. Asoke nkeno, Kryestu hoko. Henta ryhe nenuryano, kekon hata, Eroknesa,
awyanye. 5> Neyuhtxowna hata, eh komo. Beryen ho ryhe nenuryan hata, ketxkon hata.
Xukneya yamtar ho rma nenuryan hata, Beryen ho hata. Noro hoko rma, ona wyaro
nmenhoy hata, Khoryenkomo rwona yokarymanye ro heno.

6 Beryen hon komo y, ona wyaro akehe hampana, oyowto kom hoko. Xukneya yamtar
ho rma nay hama, oyowto komo. Xukneya yamtar ho rma rha naha, owto komo
xarha, thenyehra. Oyowto komo ryhe, anar komo yoho rma haxa mpan naha
ha. Asok tawro hana. Amnye oyowto kom ho nenuryaha hampana, Ehsayewyana
komo kayaryeta ymo, Khoryenkomo mryenon komo kayaryeta ymo. Aro ke, anar
komo yoho rma haxa nay hama, oyowto komo, Beryena.

Aro wyaro rma nmenhoy hata, Khoryenkomo rwona yokarymanye ro heno, ketxkon

hata, eh komo, Eroknesa wya.

7 Aro ke, horykomo komo yanyekye hata, Eroknesa. Xeryko hutwanye ro komo
yanyekye hatd. Toto komo nenytxahtor me mak nanyehtxowna hatd. Asokentoko
ryhe xeryko menyatxoko, kekon hatd, awyanye. Asokentoko ryhe menyatxoko. Aro
ke nekarymatxowna hata, awya. Amnyehra amna nenyako, xeryko, ketxkon hata,
awya. 8 Ona wyaro nkekon xarha ta, Eroknesa, awyanye. Atotxoko rma, Beryen hona,
kekon hata. Xenytxatxko ha, enuxenyeno. Owyanye Xenyetxhe rma, momokyatxhe
harha, rohyaka, kekon hata. Ekarymaxe momokyatxhe ha, rowya. Uro xarha, noro
yowakryexe rma rha rotonar xe wehxaha, ahyaka, kekona rma haryhe ta, Eroknesa,
horykomo komo wya. Aro wyaro tawya tatoko rma, nenkuhtetxkon hata, Txesusu
mryena yotahanar xe rma haxa tesnar ke mak hata.

9 Tawyanye noro yonytxatxhe rma, totxowna xarha ta, horykomo komo. Ehokokonye
tekon hata, xeryko. Towto kom ho anenyetxhdyamotho rma mok nehxakon hata.
Aywahonye rma tekon hata. Krak, horohye hata. 10 Teryehorye rma haxa nehxatxkon
hata, horykomo komo, tawyanye xeryko yonyar ke hata, Txesusu mryena hyaka tanar
komo ke hatd. Thenyehra rma haxa neryehotatxowna hata. 11 Aman yaka nowom-
txowna hatd. Txesusu mryend yonytxowna hatd. Ayon xarha yonytxowna hata.
Maryeya rma yonytxowna hata. Tosoknar kom ho neryewtatxowna hata, Txesusu
yowakryenar hora. Enonomna xaxa omoro ha, ketxkon hata, awya. Tkatxho yon komo

yahurmakatxowna hata. Ehetahpenyeno yonkatxowna hata, uru hata, ensensu xarha
hata, meha xarha hata. Namtxowna hata, Txesusu mryena wya.

12 Taa. Nosenyehtxowna hata, horykomo komo. Tosenyetnar komo me, Kho-
ryenkomo rwona yonytxatxowna hata. Atohra mpan ehtxoko, Eroknesa hyaka, kekon
hata, awyanye, osenyetnar komo me hata. Aro ke, ahyaka harha atohra nehxatxkon hata.
Anato harha totxowna hata, horykomo komo, towto kom hona harha.

Eroknesa wya baryekomo heno komo yotahatxhara on ha.

13 Horykomo komo totxhenye, nosenyetay hata, Xose. Osenyetnar me nosonyhoy
hata, kahe yawono, Kohkom yanoto, awya. Ona wyaro nkekon hata, awya. Atok ha, kekon
hata. Oyokahtamko hampana, Exet yamtar hona. Omuru txko arko ha, kekon hata. Ayon
xarha arko ha. Eroknesa ryhe, omurunhuru txko yohoryaha, etahanar hora, kekon
hata. Aro ke oyokahtamko hampana, Exet yamtar hona. Ato roro rma hak exko. Rowya,
atokharha, oyowto hona harha, kahrarormahaka, Exet yamtar horma hak exko, kekon
hata, Kohkom yanoto, Xose wya, osenyetnar me hata. 14 Aro ke nasanamye hata, Xose.
Kohsaya rma toy hata. Txesusu mryena yaray hata. Ayon xarha yaray hata. Exet yamtar
hona toy hata. 15 Ato roro rma hak nehxakon hata, Eroknes heno wayehpara ro rma
haka. Aro wyaro nehxakon hata, Txesusu mryena, Kohkomo rwonamatharatho yawo ro
tehtxoho me. Amnyehra, ona wyaro nkekon hata, Kohkomo, tanoto heno wya, tarwon
yokarymanye ro heno wya.

Exet yamtar hoye romuru anyakyaha hampana.

Aro wyaro nkekon hata, Kohkomo rwona yokarymanye ro heno, amnyehra. Aro wyaro

katxharanhar yawo ro rma, Exet yamtar ho htxero nehxakon hakahpa ta, Txesusu

mryena.

16 Ewakhararmahaxa nehxakon hata, Eroknes heno. Ronkuhtetxok hama, horykomo
komo, xeryko hutwanye ro komo, kekon hata. Aro ke ewakhara nehxakon hata. Waha
komo nyakye hatd, Beryen hona. Atotxoko, baryekomotho komo yotahaxe, kekon hata,
awyanye. Kara me ehtokonye, metahetxhe ha. 2 me atxemnyehantahra hak ehtokonye,
metahetxhe ha, kekon hatd, Eroknes heno, tanoto komo wya. Asok tawro hana.
Horykomo komo rwonamathara hutwekon hama, noro heno. Awyanye, amnyehra amna
nenyako, xeryko, katxhara hutwekon hama. Aro ke, ona wyaro nkekon hata, waha
komo wya. 2 me atxemnyehantahra hak ehtokonye, metahetxhe ha, kekon hata, Eroknes
heno, awyanye. Aro ke, Beryen hona totxowna hata, waha komo. Baryekomo txko
heno komo yotahatxowna hata, omeroro hata, Beryen hon heno kom hata, ahorye ron
heno komo xarha hata. 17 Nyamoro heno hoko rma, yaworo rma haxa nehxakon
hama, amenhosahonhara. Ona wyaro nmenhoy hata, amnyehra, Xeryemeyas heno,
Khoryenkomo rwona yokarymanye ro heno.

18 Naratetxhe hampana, Hamah yamtar hon komo, woraskomo komo, Hakew heno
yohamathayamo. Thenyehra nehokoyatxhe hampana, tamryethayam heno hnana.
Ehxera harha natxhe hampana, baryekomo txko heno komo. Aro ke nekhoketxhe
hampana, thenyehra mak ha. Ekhokahra ehtxoko tawro xehra ro mak natxhe
hampana, toto komo wya.

Aro wyaro rma nmenhoy hata, Xeryemeyas heno. Anmenhotharanhara yawo ro rma

haxa nehxatxkon hama, Beryen hon komo, Eroknes komo wya baryekomo txko heno

komo yotahanar ke mak ha.

19 Taa. Wayehye hata, Eroknes heno. Noro heno wayhatxhe rma, nosenyetay xarha
ta, Xose. Exet yamtar ho rma hak nehxakon hata. Nosenyetay hata. Osenyetnar me
nosonyhoy hata, kahe yawono, Kohkom yanoto, awya. Ona wyaro nkekon hata, awya.

20 Atok ha, kekon hata. Oyowto hona harha atoko, Ehsayew yamtar hona harha. Omuru
txko arko ha, kekon hata. Ayon xarha arko ha. Omuru yotahanar xan heno wayehyako.
Aro ke atok harha, oyowto hona harha, kekon hata, kahe yawono, Xose wya, osenyetnar

me hata. 21 Aro ke nasanamye hata, Xose. Txesusu mryena yaray hatd. Ayon xarha yaray
hata. Ehsayew yamtar hona toy hata.

22 Tatonar me rma, Ehsayewyana komo kayaryeta yokayta yonytxay hatd. Akayaryet
komo me harha nay hata, Ahkerawu, Eroknes heno murunho, tayam peno hryetayo
me, tawro yonytxay hatd. Xukneya yamtar ho nay hatd tawro yonytxay hata. Aro
ke noseryehye hata, Xose, Xukneya yamtar hona tatonar hona. Tosenyetnar me rma
rha Kohkomo rwona yonytxay xarha ta. Aro ke, Karyeryeya yamtar hona haxa toy
hata. 23 Nasarye hona rma toy hatd. Ewto me harha nehxakon hata, Nasarye. Atono
ro me harha nehxakon hata, Txesusu, Kohkomo rwonamatharatho yawo ro tehtxoho
me. Amnyehra, ona wyaro nkekon hata, Kohkomo, tanoto heno komo wya, tarwona
yokarymanye ro heno komo wya.

Noro ryhe, Nasarye honotho mosona katxho me naha hampana.
Arowyaro nketxkon hata, Kohkomo rwona yokarymanye ro heno komo, amnyehra. Aro
wyaro katxharanhar yawo ro nehxakon hata, Txesusu.

3

Xowawu wya Khoryenkomo rwona yokarymatxhara on ha.

1Taa. Ahehnawo nehxakon hata, Xowaw heno, aymomno ynye ro heno. Xukneya
yamtar ho rma, ahehnawo nehxakon hata. Khoryenkomo rwona yokarymekon
hata, toto komo wya. 2 Atxke manatxhe, kekon hata, awyanye. Kakayaryet komo
me Khoryenkomo nanyaketxho ryhe, omohsah me naha. Aro ke, anar me harha
ayanhanathayamo xenytxoko, kekon hata, Xowaw heno, toto komo wya. 3 Noro hoko
rma nmenhoy hata, Esaeyas heno, Khoryenkom rwona yokarymanye ro heno. Am-
nyehra, ona wyaro nkekon heno hata.

Ona wyaro nkehe hampana, ahehnawono, teryewrye ro. Kohkomo ryhe nomokyan
hata, aro ke osonyhoryetxoko, kehe hampana, toto komo wya. Tkayaryet komo
yomoknatoko, esamar komo yonyhoryetxow hama, amryenon komo. Aro wyaro
rma rha, oyowan komo enyhoryetxoko, owyanye Kohkomo rwona yonytxatxho
me, kehe hampana, ahehnawono.

Aro wyaro rma nkekon hata, Esaeyas heno, amnyehra. Xowaw hoko aro wyaro nkekon

heno hama.

4 Asok hana nehxakon ha, Xowaw heno ha. Ona wyaro nehxakon hata. Okno
hpotxetho yawo nehxakon hata, kameru hpotxetho yaw hata, enyhoryehna rma yaw
hata. Okno hutxhotho ke tasok nehxakon xarha ta. Eta ryhe, kratxatxa me nehxakon
hata. Anyahra xarha, weno me nehxakon hata. Aro wyaro nehxakon hata, Xowaw heno.

5 Ahyaka tetxkon hata, toto komo, omeroro hata, Xerusaryen hon kom hata,
Xukneya yamtar hon komo xarha hata, Xoknaw yohoyen horye ron komo xarha
hatd. 6 Nataymompetxkon hatd, awya, tuna kwaka. Xoknaw kwaka ryhe natay-
momyatxkon hata. Tataymomnatokonye rma, noskarymetxkon hata. Tanhanathayamo
yokarymetxkon hata.

7 Ahyaka totxowna xarha ta, Farysew kukuru komo, Saknusew kukuru komo xarha.
Ataymomposo totxowna hata, awya. Tawya Xenyetxhenye rma, ona wyaro nkekon
hata, Xowawu, awyanye. Okoye wyaro atxke manatxhe, kekon hata. Ayataymomra
komo xe rma manatxhe haryhe, oyoseryehra komo ke mak ha. Ewakhara Khoryenkom
yehtxoho hona moseryehyatxow hama, kekon hata. Amnye kanahnohyatxhe hampana,

Khoryenkomo, katxho hona rma moseryehyatxow hama, kekon hata. Aro wyaro rma
rha weheto krunke nekahtamyaha, okoye, kekon hata, Xowawu, Farysew komo wya,
Saknusew komo wya xarha. 8 Anar me harha ranhanatho wenyaha, maketxhe rma
haryhe, kekon xarha ta, awyanye. Ahnankahra mak manatxhe ha. Anar me harha
ranhanatho wenyaha kany me oyehtokonye, ayanhan komo ahnankatxoko, ohxe harha
oyosonyhotho menye, kekon hata, Xowawu. 2 Ona wyaro rma maketxhe haryhe, kekon
xarhata, awyanye. Ohxe rma haxa tehxatxhe, Akmaraw heno yohamatho kaxe, maketxhe
rma haryhe. Aro wyaro kahra ehtxoko, kekon hatd. Ona wyaro haxa ryhe akehe,
owyanye. Akmaraw heno yohamatho me marma oyehtxoho komo ryhe, ohxehra ro
mak naha, Khoryenkomo wya, kekon hata. Asok tawro hana. Akmaraw heno yohamra
me marma toto yesnar xehra nay hama, Khoryenkomo. Noro heno yohamra me marma
toto yesnar xe tehtok haxa, tohu txkotho yakahtonaratho haryhe, awya, Akmaraw heno
yohamra me harha. Ehnyahna ro kax mak naha ha, noro ha, kekon hata, Xowawu.
10 Asok hana nay ha, natatho ha, kekon xarha ta, awyanye. Ehetahra ehtoko, tamaxem
me nay hama. Amxathar me ro rma tawotosom me nay hama. Amaxahotho rma, weheto
waka tarymaxem me xarha nay hama, kekon hata. Aro wyaro rma rha tandhnohsom me
rma manatxhe hampana. Ayanhan komo hnankahra oyehtokonye, mexehra rma haxa
ayanahnohtaketxhe hampana, Khoryenkomo, kekon hata, Xowawu, Farysew komo wya,
Saknusew komo wya xarha,

11 Tuna kwaka ryhe kaymomyatxhe, uro ha, kekon xarha ta, toto komo wya. Aro
wyaro kaymomyatxhe, anar me harha ayanhanathayamo yony me ohutwamohsonar
kom hora, kekon hata. Nomokyaha, anaro, rohryetayo. Rohono rma haxa noro ha.
Noro yanoto mehra tehxorye wehxaha, esnaka rma haxa ryesnar ke. Ahrord womunu
yarhara rma tehxorye wehxaha, kekon hata. Noro ryhe, anar me ayaymomyatxhe ha.
Khoryenkom yokato nyakyaha, ohonanye. Ayaymomtoho komo rma aro ha, noro wya,
kekon hata. Ayaymomyatxhe xarha. Weheto waka txexaho wyaro ayaymomyatxhe,
oyonyhoryenar kom hora, kekon hata, Xowawu.

12 Asok hana natxow ha, nasanasd hotnye ro kom ha, kekon xarha ta, awyanye.
Uhpunkatxho yaryatxow hama. Nasanasa hpunketxow hama, kekon hata. Nasanasa
ryhe, enyhoru rma yohamnohyatxow hama, nyah man yaka. Uhpunuthuru haxa ryhe

yaknyohyatxow hama, weheto waka, kekon hatd. Aro wyaro rma rha wahanonkano
yeryaha hampana, noro ha, tomohsoma. Mexehra rma haxa wahanonkano yxe
nomokyaha. Enyhoru komo yohamnohyaha hampana, ban yaka. Anhatho kom haxa
ryhe yanahnohyaha hampana, meya roro, kekon hata, Xowawu, toto komo wya.

Txesusu yataymompothara on ha.
13 Taa. Nomokye hata, Txesusu. Karyeryeya yamtar hoye nomokye hata. Xoknaw
yohokoso nomokye hata, Xowawu hyaka. Ataymomposo nomokye hata, awya. Uro
aymomko, kekon hata, awya. 14 Ana mata, kekon hata, Xowawu, awya. Ayaymomnyehna

uro. Omoro haxa ryhe, raymomnye me manay hama, kekon hatd. Asok tawro
ayaymomra xe manaye, rowya, kekon hata, Xowawu. 15 Ona wyaro haxa neyukye hata,
Txesusu. Uro aymomko rma, kekon hata. Khoryenkom hak weyuhtukaxe, ohxe roro

rma haxa rosonyhotho me. Aro ke, uro aymomko, kekon hata, Txesusu. Ana hama,
kekon hatd, Xowawu. Aro ke naymomye hata.

16 Tataymomatxhe rma, nasanamye hata, Txesusu, tuna kwaye. Atoko rma natahur-
makay hata, kahe. Khoryenkom yokato ryhe nahtoy hata. Watkuk me nehxakon hata,
anenyar me. Txesus hona nahtoy hata. 17 Arwo yonytxatxowna hata. Kahe yawono ryhe

narwonamye hata. Romuru mosona, kekon hata. Ronahnan xaxa mosona. Ahoko rma
teryehorye rma haxa wehxaha, kekon hata, kahe yawono.

4

Worokyamo yoha ymo wya Txesusu kukmatxhara on ha.

1Taa. Txesusu yaray hata, Khoryenkom yokato, ahehnaka. Naray hata, worokyamo
yoha ymo wya ukukmatxho me. 2 Ahehnawo tehtoko, anyahpararo mak nehxakon hata,
Txesusu. Anyahpara rma, 40 me nenmahye hata. 40 me tonmahatxhe, nahyehtakaye rma
haxa mak hata.

3 Aro ke nomokye hata, worokyamo yoha ymo, ahyaka. Ona wyaro nkekon hata, awya.
Khoryenkom muru me oyehtoko, owru akahtoko, kekon hata. Ona wyaro rma kasko,
tohu wya, ona wya. Ekeyu me harha exko, kasko, tohu wya, kekon hata, worokyamo
yoha ymo, kukmano ynye ro ymo. 4 Ana mata, kekon mak hata, Txesusu, awya. Ona
wyaro haxa nkehe, Khoryenkom karyehtana, amenhosahonhara rma.

Nyah marma hoye rohra karyhe tehxatxhe. Khoryenkomo rwon hoye ro haxa ryhe
karyhe tehxatxhe.
Aro wyaro rma nkehe, Amenhosahonhara, kekon hata, Txesusu.

5 Taa. Naray hata, worokyamo yoha ymo, Xerusaryen hona, owto hona, enyhoru
ro hona. Khoryenkom mana ryetar hona neryey hata, kakoso rma haxa mak hata.
6 Khoryenkom muru me oyehtoko, atahrumko, oyoro ro, kekon hata. Kahe yawon
komo nyakyan hata, Khoryenkomo, awyanye okurunhotho me hata. Aro wyaro rma
nkehe, amenhosahonhara, kekon hata. Okurunhetxow hata, kahe yawon komo, toh hona
oyehrotkahanar hona. Aro ke atahrumko, kekon hata, worokyamo yoha ymo. 7 Ana
mata, kekon mak hata, Txesusu. Ona wyaro haxa nkehe, Khoryenkomo karyehtana,
amenhosahonhara rma.

Oyohkom me naha, Khoryenkomo. Noro hak ukukmaxe kahra ehtxoko.
Aro wyaro rma nkehe, amenhosahonhara, kekon hata, Txesusu.

8 Taa. Aha ymo hona haxa naray hatd, worokyamo yoha ymo. Asok hana nenyhoy ha,
Txesusu wya. Toto komo, ehonomna komo xarha, amryenon komo xarha, ewto komo
xarha, uyukryekan komo xarha, omeroro rma nenyhotahkay hata, awya. 9 Ona wyaro
nkekon hata. Onenyetxhara rma wamyaha, owya, eh komo me oyehtxoho me, kekona
rma haryhe ta, Txesusu wya. Ehurkako, rakrataka. Ehonomna me xaxa manaha, kasko,
rowya. Aro wyaro owya katxhe rma, omeroro wamyaha, owya, kekona rma haryhe ta,
worokyamo yoha ymo, awya. 10 Ona wyaro haxa nkekon hata, Txesusu, awya. Atok ha,
rohyaye, Satanasa ymo, kekon hatd. Atok ha, rohyaye. Asok tawro hana. Ona wyaro
nken hama, Khoryenkom karyehtana, amenhosahonhara rma.

Oyohkom me naha, Khoryenkomo. Noro wya ryhe, ehonomna me xaxa manaha,
katxok xaxa mak hampana, noro wya marma mak ha.
Aro wyaro rma nkehe, amenhosahonhara, kekon hata, Txesusu.

11 Aro wyaro awya katxhe rma, toy hata, worokyamo yoha ymo, Txesusu hyaye. Noro
yakoronomaxe nomohtxowna hata, kahe yawon komo, Khoryenkom yanoto komo.

Karyeryeya yamtar ho Txesusu yexetxhara on ha.
12 Taa. Xowaw heno yokayta yonytxay hata, Txesusu. Watxa ymo yaka ahryemxaho
nay hata tawro yonytxay hata. Aro ke toy hata, Karyeryeya yamtar hona. 13 Nasarye

hona htxero toy hata. Asnye ro toy xarha ta. Kafahnaw hona haxa toy hata. Karyeryeya
kuthona ymo yohoyeno rma aro ha, owto, Kafahnawu. Sekmurun yamtara mahtono

rma aro ha, Naftarye yamtara mahton xarha. Atono ro me harha nehxakon hata,

Txesusu, 14 amenhosahonhar yawo ro tehtxoho me. Amnyehra, ona wyaro nmenhoy
hata, Esaeyas heno, Khoryenkomo rwona yokarymanye ro heno.

15 Asok hana natxow ha, Sekmurun hon kom ha, Naftarye hon komo xarha. Asok
hana natxow ha, Karyeryeya hon kom ha. Tuna ymo yawo ro natxow hama.
Xoknaw yohoy xarha natxow hama. Mon ho natxow hama. Awawonye rma
natxhe xarha, Xuknewyanahna komo. Asok hana natxow ha. 16 Awaran wawon
komo wyaro ohxehra natxow hama. Twayehsom komo wyaro xarha, ohxehra
rma rha natxow hama. Ona wyaro haxa ryhe natxhe hampana. Awasan hon
komo wyaro haxa ryhe natxhe hampana. Khoryenkomo hutwamohsonye ymo
yonyatxhe hampana. Noro rma yonytxetxhe hampana. Aro ke, awasan hon komo
wyaro haxa natxhe hampana, nyamoro ha.

Aro wyaro rma nmenhoy hatd, Esaeyas heno. Anmenhotharanhar yawo ro harha

nehxatxkon hama, Karyeryeya hon komo, tahyawonye Txesusu yesnar ke mak ha.

17 Asna tatotxhe rma, Khoryenkomo rwona yokarymekon haxa hatd, Txesusu, toto
komo wya. Atxke manatxhe, kekon hata, awyanye. Akayaryet kom me Khoryenkomo
nanyaketxho ryhe, omohsah me naha. Aro ke, anar me harha ayanhanathayamo xenytx-
oko, kekon hata, Txesusu, toto komo wya.

Semaw komo yarathara on ha.

18 Taa. Karyeryeya kuthona yohokoko tekon hata, Txesusu. Semaw yonyey hata.
Petru rma noro ha, esot yowta. Antrye xarha yonyey hata. Semaw yowta rma noro
ha. Txaruka yarymetxkon hata, tuna kwaka. Kana yaramnye ro komo kax mak
nehxatxkon hata. 19 Omohtxoko, rakoro, kekon hata, Txesusu, awyanye. Omohtxoko,
rakoro. Kana yaramnye ro omnyam hama. Rakoro oyomokatxhenye, toto komo yoknye
me harha mpana keryatxhe ha, rohyaka, kekon hata, Txesusu, awyanye. 20 Asoke rma
tatxarukanathayamo nomtxowna hata. Txesus yakoro harha totxowna hata, Semaw
komo.

21 Meya nyhe toy hata, Txesusu. Txaku yonyey hata. Sekmeknew muru rma noro
ha. Xowaw xarha yonyey hata. Txaku yowta rma noro ha. Kanawa yawo nehxatxkon
hata, tayam kom yakoro, Sekmeknew yakoro. Tatxarukanathayamo yonyemyatxkon
hata. Omohtxoko rakoro, kekon hata, Txesusu, awyanye. 22 Asoke rma tkanawathayamo
nomtxowna hata. Tayamanhayamo xarha nomtxowna hatd. Txesus yakoro harha
totxowna hata, Txaku komo.

Enyhoruhnutho komo yonyhoryetxhara on ha.

23 Taa. Karyeryeya yamtar horye tekon hata, Txesusu, anaro rha owto horye hata.
Anaro rha ohsamnohno ytxoho ro yaka tekon hatd. Hananahno ryakon hata. Arwo
yonyhorunu yokarymekon hata. Asok hana kakayaryet komo me nay ha, Khoryenkom
ha. Aro rma yokarymekon hat, toto komo wya. Teheryankematho komo yonyhoryekon
xarha ta, omeroro hatad. Enyhoruhnutho komo rma yonyhoryekon hata. 24 Aro ke
nekaytekon hat, thenyehra hata. Serya yamtar horye rma nekaytekon hata. Aro ke,
ahyaka okno ryatxkon hata, aton komo. Asokenotho kom hana yokyatxkon ha, ekehatho
komo rma hata, teheryankematho komo rma hata, anaro rha eherya yawonotho
komo rma hata, worokyamo yohatho komo xarha hata, tarohsomatho komo xarha hata,
amusnaxemotho komo xarha hata. Omeroro rma nekyatxkon hata, Txesusu hyaka.
Nenyhoryetxkon hata, omeroro hata.

25 Noro yakoro tetxkon hata, toto komo, thenyenohna kom hata, Karyeryeya yamtar
hon kom hata, Dekaporyes hon komo xarha hata, Xukneya yamtar hon komo xarha
hata, Xoknaw mon hon komo xarha hata. Txesus yakoro tetxkon hata.

)

Hananahno ryetxhara on ha.

1 Takoron komo yonyey hata, Txesusu. Thenyehra natxow hama, toto komo, kekon
hatd, tawya rma. Aro ke toy hatd. Aha ymo yawnukye hatd. Neryewtay hatd. Ahyaka
nomohtxowna hata, anhananahra ro komo. 2 Aro ke, hananahyatxkon hata, Txesusu. Ona
wyaro nkekon hata, awyanye.

30na wyaro kany me ehtxoko, kekon hata. Atxke wehxan hama, Khoryenkomo wya,
kany me ehtxoko. Aro wyaro kany me oyehtokonye, towakryexe rma manatxhe ha,
amnye Khoryenkom yowto hon me oyesnar komo ke mak ha, kekon hata.

4 Ekhokatxoko, ayanhanathayam hoko. Oyekhokantokonye, towakryexe rma man-
atxhe, amnye teryehotanahsom me harha oyesnar komo ke mak ha, kekon hata.

5 Norohnatho me osonytxoko. Norohnatho me oyosonyetokonye, towakryexe rma
manatxhe, amnye Khoryenkomo wya ehonomna me harha oynyar komo ke mak ha.
Yukryeka yoh me harha oyeryatxhe hampana, kekon hata.

6 Ohxe roro oyesnar komo xe rma haxa ehtxoko. Ohxe roro oyesnar komo xe
oyehtokonye, towakryexe rma manatxhe, amnye Khoryenkomo wya ohxe roro rma
haxa oynyar komo ke mak ha, kekon hata.

7 Toto komo hnan yawo rma haxa ehtxoko. Ahnan kom yawo oyehtokonye,
towakryexe rma manatxhe, amnye ohnan kom yawo rma rha Khoryenkom yesnar ke
mak ha, kekon hata.

8 Anha hokonohna ro me ehtxoko, ohnawonye. Anha hokonohna ro me oyehtokonye,
towakryexe rma manatxhe, amnye owyanye Khoryenkom yonyar ke mak ha, kekon
hata.

9 Toto komo akoronomatxoko, osoyhera harha ehtxoho menye, othoko towanhke
harha ehtxoho menye. Aro wyaro owyanye akoronomantokonye, towakryexe rma
manatxhe, amnye Khoryenkomo wya, rohokru mosona katxho me oyesnar komo ke
mak ha, kekon hata.

10 Teryewhamnohsom me manatxow hana, Khoryenkom yoyuknye me oyesnar
komo ke mak ha, ohxe oyesnar komo ke mak ha. Aro wyaro teryewhamnohsom me
oyehtokonye, towakryexe rma manatxhe, amnye Khoryenkom yowto hon me oyesnar
komo ke mak ha, kekon hata. 11 Owarahyaketxow hana, toto komo. Oyeryewham-
nohyatxow hana. Atxke manatxhe, ketxow hana, ohokonye, yaworohra mak ha,
kekon hata. Thenyehra owarahyaketxow hana, romryenon me oyesnar komo ke mak
ha. Aro wyaro rma ohxehra oyehtokonye, towakryexe rma manatxhe, kekon hata.
12 Aro ke, teryehorye rma ehtxoko. Ekhokahra mak ehtxoko. Amnye kahe yaw harha
oyehtokonye, towakryexem me rma haxa manatxhe. Asok tawro hana. Amnyehra
teryewhamnohsom me rma rha nehxatxkona, Khoryenkomo rwona yokarymanye ro
heno komo xarha. Oyonurhura ronye rma haka, toto komo neryewhamnohra me rma
haxa nehxatxkona, nyamoro heno, kekon hata, Txesusu, tanhananahra ro komo wya.

13 Ona wyaro nkekon xarha ta, awyanye. Xura wyaro manatxhe, omnyamo, kekon
hatd. Ohxe rma woto yeryan hama, xura. Aro wyaro rma rha, ohxe toto komo
meryatxhe ha, omnyamo, kekon hata. Asokhaxa hana nay ha, xuratho ha. Tanhantatxhe
rma, ohxehra ro mak nay hama. Xura me harha txeryhen me nay hama, kekon hata.
Tarymaxem me nay hama. Takmehxem me nay hama. Aro wyaro rma rha, atxke harha
oyesnar kom hona mpana xenytxoko, kekon hata, Txesusu.

14 Weyu ymo wyaro xarha manatxhe, kekon xarha ta, awyanye. Ohxe tonyxem
me nay hama, weyu ymo. Toto komo yawasmen hama. Aro wyaro rma rha, ohxe
tonyxem me mpana ehtxoko, toto komo wya Khoryenkom hutwanar hora, kekon

hatd. Aha ymo ho owto yehtoko, ohxe tonyxem me nay hama, omeroron komo wya.

Aro wyaro rma rha ohxe tonyxem me mpana ehtxoko, toto komo wya, kekon hata.
15 Kawyanye kweyuru komo hotuhtotxhe rma, etahurhura tehxatxow hama. Oryen

yosnaka txeryhera tehxatxow hama. Ahon hona haxa teryatxow hama, kekon hata. Aro
ho tehtoko, kweyhetxow hama. Ban yawon komo rma weyhetxow hama, kekon hata.

16 Aro wyaro rma rha, ohxe tonyxem me mpana ehtxoko, toto komo wya, ohxe rma haxa
natxow hama, moxamo, tawro hora. Tawyanye ohxe oyehtxoho komo yonyetoko rma,
ona wyaro xarha nketxow hama, Khoryenkom hoko, oyamkom hoko, kahe yawon hoko.
Ohxe xaxa nay hama, Khoryenkomo, ohxe rma rha thokyamo yesnar ke, ketxow hama,
toto komo, kekon hata, Txesusu.

Moyses heno nmenhotho toyuhsom me naha katxhara on ha.

17 Asok hana maketxow ha, rohoko, kekon xarha ta, Txesusu. Ona wyaro maketxow
hana. Moyses heno nmenhotho yawo rohra harha tehxatxow hama, moson yomoknar
ke, Txesus yomoknar ke, maketxow hana. Khoryenkomo rwona yokarymanye ro heno
komo nmenhotho yawo rohra harha tehxatxow hama, mosona khananahnye komo
yomoknar ke, maketxow hana. Aro wyaro ehutwahra ehtxoko, rohoko, kekon hata.
Aro yawo rohra harha ehtxoko kaxehra komokye. Ona wyaro ehtxok hampana, aro
yawo ro rma haxa oyehtxoho menye, kax haxa ryhe komokye, kekon hata, Txesusu.
18 Ona wyaro yaworo xaxa akehe, owyanye, kekon xarha ta. Nyamoro heno nmenhotho
ryhe, toyuhsom me roro rma haxa mpana naha ha. Kahe yosomtatkahra ro rma
haka, yukryeka xarha yosomtatkahra ro rma haka, toyuhsom me roro mpana naha ha,
omeroro, kekon hata. 19 Aro ke, ona wyaro kahra ehtxoko, Moyses heno nmenhotho
hoko, ahoyenotho txko hoko. Arotho txko yawo